
BAHAGIAN 2 : SKOP KERJA SEBUT HARGA
1. SKOP KERJA

1.1 Penyebutharga dikehendaki melaksanakan Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/ Electronic Parliamentary Research Service System (e-PRS) Untuk Parlimen Malaysia.
1.2 Objektif utama pembangunan sistem ini adalah untuk mengurus dan menyampaikan maklumat penyelidikan kepada Ahli Parlimen. Sistem ini bertindak sebagai medium utama penyampaian maklumat kepada Ahli Parlimen bagi membantu tugasan mereka sebagai Ahli Parlimen dengan lebih berkesan dan efisyen.

1.3 e-PRS merupakan sistem yang berupaya memberikan perkhidmatan atas talian (online service) dan bakal memberi kemudahan untuk memenuhi kehendak klien. Dengan kewujudan Sistem e-PRS ini, kepuasan dan keperluan klien dapat dipenuhi.

1.4 Kaedah automatik ini diharap mampu mengurangkan risiko kesilapan yang biasa berlaku dalam sistem manual, dan membolehkan pengagihan tugasan dan permohonan diuruskan dengan lebih berkesan dan efisyen.

1.5 Sistem ini mampu memproses permohonan klien yang terdiri daripada:

· Ahli Dewan Rakyat (ADR),

·  Ahli Dewan Negara (ADN), 

·  Bahagian Perhubungan Antarabangsa dan Protokol (BPAP), Parlimen Malaysia (khusus bagi permohonan tugasan yang melibatkan penyediaan Ikhtisar dan Nota Percakapan).

1.6 Menggantikan sistem pengisian borang secara manual kepada Sistem e-PRS yang lebih terurus dan boleh diakses di mana sahaja. Sistem tersebut haruslah:
i. Mudah digunakan dan mesra pengguna.

ii. Paparan skrin yang lebih jelas dan menepati kehendak keperluan pengguna.

iii. Paparan sistem yang lebih moden dan dinamik.

iv. Kemampuan penyimpanan dan keseragaman data yang lebih tepat dan pantas serta mempunyai rekabentuk pangkalan data yang lebih baik.

v. Kemampuan untuk diintegrasi dengan laman Portal Rasmi Parlimen Malaysia sedia ada.

vi. Sistem mampu dikemaskini oleh pentadbir terpilih yang terdiri daripada SUB BPP atau penyelidik yang ditugaskan.

vii. Pentadbir sistem mempunyai modul khas bagi mengurus dan mengemaskini Sistem e-PRS dari semasa ke semasa mengikut keperluan Bahagian.

1.7 Penyebut harga mesti mempunyai kepakaran dalam bidang Sistem Pakar dan mempunyai kemahiran dalam sistem pemprosesan data.
1.8 Penyebut harga mesti berupaya mengatasi isu-isu berbangkit sepanjang penggunaan Sistem e-PRS dalam tempoh jaminan (warranty) berlangsung.

1.9 Membantu dan memudahkan BPP menyediakan dokumen-dokumen penyelidikan yang lebih komprehensif mengikut keperluan dan kehendak klien.

1.10 Membantu melancarkan pengurusan dokumentasi penyelidikan yang sistematik mengikut nombor rujukan/siri yang ditetapkan oleh Sistem e-PRS secara automatik.

2. PERUBAHAN SKOP PERKHIDMATAN MEMBANGUN, MEMBEKAL, MEMASANG, MENGKONFIGURASI, MENGUJI, MENTAULIAH DAN MENYELENGGARA SISTEM E-PERKHIDMATAN PENYELIDIKAN PARLIMEN/ ELECTRONIC PARLIAMENTARY RESEARCH SERVICE SYSTEM (E-PRS) UNTUK PARLIMEN MALAYSIA
2.1 Perubahan skop Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/Electronic Parliamentary Research Service System (e-PRS) Untuk Parlimen Malaysia boleh dibuat oleh Parlimen Malaysia atau sesiapa sahaja yang diberi kuasa oleh Parlimen Malaysia sebelum perkhidmatan  diberikan oleh Penyebutharga.

2.2 Dengan persetujuan Parlimen Malaysia, Penyebutharga  boleh mengubah skop sebelum atau semasa perkhidmatan dibuat dengan syarat tidak ada perubahan harga yang diliputi oleh cadangan  sebutharga. Jika  Parlimen Malaysia memohon perubahan tersebut, Penyebutharga  hendaklah tidak menahannya tanpa alasan yang munasabah dan kelulusan disifatkan telah diberi jika Penyebutharga  gagal untuk menjawab secara bertulis dalam tempoh 14 hari dari tarikh pengemukaannya.
3. GANTI RUGI PATEN DAN HAK CIPTA

3.1 Penyebutharga hendaklah bertanggungjawab sepenuhnya bagi sebarang tuntutan yang perkakasan atau sebahagiannya melanggar sesuatu paten atau hak cipta.

3.2 Penyebutharga hendaklah sama ada mendapatkan untuk Parlimen Malaysia bagi terus menggunakan perkakasan atau sebahagian daripadanya atau untuk mengganti atau mengubahsuai perkakasan supaya ia tidak melanggar paten atau hak cipta, dengan perbelanjaan Penyebutharga sendiri.
4. JAMINAN (WARRANTY) PERKHIDMATAN 
4.1 
   Skop Perkhidmatan Dalam Tempoh Jaminan Penyebutharga

i. Memastikan peralatan bagi Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/ Electronic Parliamentary Research Service System (e-PRS) Untuk Parlimen Malaysia yang dibekalkan berada dalam keadaan baik sepanjang tempoh kontrak.
ii. Penyebutharga yang berjaya dikehendaki menyediakan dan melaksanakan Perkhidmatan Membangun, Membekal, Memasang, Mengkonfigurasi, Menguji, Mentauliah Dan Menyelenggara Sistem E-Perkhidmatan Penyelidikan Parlimen/ Electronic Parliamentary Research Service System (e-PRS) Untuk Parlimen Malaysia seperti di Lampiran C sepanjang tempoh kontrak.
5. PENERIMAAN BEKALAN / PERKHIDMATAN 
5.1 Perakuan penerimaan perkhidmatan hanya akan dibuat setelah diterima dan diperiksa oleh pegawai bagi Pihak Kerajaan yang diberi kuasa. 
5.2 Penyebutharga hendaklah melampirkan dua (2) salinan surat penyerahan bagi tiap-tiap satu penyerahan perkhidmatan kepada Bahagian Penyeldidikan dan Perpustakaan, Aras Bawah Blok Utama, Bangunan Parlimen, Parlimen Malaysia, 50680 KUALA LUMPUR dan Bahagian Teknologi Maklumat, Aras 11 Blok Menara, Parlimen Malaysia, 50680 KUALA LUMPUR.
6. PEMERIKSAAN
6.1 Kerajaan adalah sentiasa berhak mengehendaki perkhidmatan itu diperiksa atau diuji oleh seseorang pegawai yang dilantik olehnya bila-bila masa, selepas perkhidmatan dibuat.
6.2 Penyebutharga hendaklah memberi kerjasama dan kemudahan pemeriksaan apabila dikehendaki.
7. PENOLAKAN
7.1 Barang yang rendah mutunya atau yang berlainan daripada bekalan/perkhidmatan yang telah dipersetujui sebut harga boleh ditolak.
7.2 Apabila diminta Penyebutharga hendaklah menyebabkan barang/perkhidmatan yang ditolak itu dipindahkan atas tanggungan dan perbelanjaannya sendiri dan ia hendaklah membayar balik kepada KERAJAAN segala perbelanjaan yang telah dilakukan mengenai bekalan/perkhidmatan yang ditolak itu dan ianya tidaklah memudaratkan apa-apa hak KERAJAAN untuk mendapat ganti rugi kerana kegagalan memenuhi obligasi kontrak. 

